
 

 
 

ᓄᓇᕗᑦ ᑐᙵᕕᒃ ᑎᒥᖓ 

 

ᐊᑐᖅᑐᐊᓂᕐᒧᑦ ᑐᓂᔭᐅᓵᓕᔪᓄᓪᓗ ᐊᑐᐊᒐᖅ 

LOANS AND ADVANCES POLICY 

 

ᐊᖏᖅᑕᐅᔪᖅ ᑲᑎᒪᔨᓄᑦ ᒪᐃ 2004 

ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᖅ ᐆᑦᑑ 2021 

 

I. ᐱᔾᔪᑖ 

 

ᑐᑭᓯᓇᑦᓯᐊᖅᑐᓂᒃ ᐊᑐᐊᒐᖃᖁᓪᓗᒍ ᐊᖏᖅᑕᐅᒋᐊᓕᖕᓄᑦ ᐊᑐᖅᑐᐊᓂᕐᒧᑦ ᑐᓂᔭᐅᓵᓕᔪᓄᓪᓗ ᑲᑎᒪᔨᓄᑦ, 

ᓯᕗᓕᖅᑎᓄᑦ, ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᓐᓄᑦ ᑐᙵᕕᒃᑯᑦ.  

 

II. ᑐᕌᕐᕕᖏᑦ 

 

ᑖᓐᓇ ᐊᑐᐊᒐᖅ ᑐᕌᖓᔪᖅ ᑲᑎᒪᔨᓕᒫᓄᑦ, ᓯᕗᓕᖅᑎᓄᑦ, ᐃᖅᑲᓇᐃᔭᖅᑎᓄᓪᓗ, ᑭᓯᐊᓂ 

ᐊᓯᐊᒎᖓᒍᓐᓇᖅᑎᑕᐅᑉᐸᑦ ᑖᒃᑯᓇᓂ ᐊᑐᐊᒐᕐᓂ. 

 

III. ᐊᑐᖅᑐᐊᖅᑕᐅᔪᑦ ᑐᓂᔭᐅᓵᓕᔪᓪᓗ 

 

(1) ᖃᖓᓂᒫᑦᓯᐊᖅ ᐊᑐᖅᑐᐊᖅᑎᑕᐅᔾᔮᖏᓪᓚᑦ ᑲᑎᒪᔩᑦ, ᓯᕗᓕᖅᑏᑦ, ᐃᖅᑲᓇᐃᔭᖅᑏᓪᓘᓐᓃᑦ 

ᑐᙵᕕᒃᑯᓐᓂ ᑭᓯᐊᓂ ᑖᒃᑯᓇᓃᑉᐸᑦ ᐊᑐᐊᒐᕐᓂ. 

 

(2) ᐊᐅᓪᓚᓂᕐᒧᑦ ᑐᓂᔭᐅᓵᓕᔪᓐᓇᖅᑐᖅ ᑲᑎᒪᔨ, ᓯᕗᓕᖅᑎ, ᐃᖅᑲᓇᐃᔭᖅᑎᓘᓐᓃᑦ ᒪᓕᓪᓗᒋᑦ 

ᑖᒃᑯᐊ ᐊᑐᐊᒐᐃᑦ ᐊᒻᒪᓗ ᐊᐅᓪᓚᓂᕐᒧᑦ ᐊᑐᐊᒐᖅ. 

 

(3) ᑐᐊᕕᕐᓇᑐᒃᑯᑦ ᑐᓂᔭᐅᔪᓐᓇᖅᑐᖅ ᐊᒻᒪᓗ ᐊᑐᖅᑐᐊᓂᕐᒧᑦ ᑐᓂᔭᐅᒍᓐᓇᖅᑐᖅ ᑐᖔᓂ 

ᓯᕗᓕᖅᑎ ᐃᖅᑲᓇᐃᔭᖅᑎᓘᓐᓃᑦ ᐱᔭᕆᐊᖃᖅᐸᑦ ᑎᓯᐊᓂ ᐃᑯᓪᓚᕈᑎᑦᓴᒥᒃ 

ᐊᑦᓱᕈᕐᓇᑐᒃᑰᕋᔭᕐᓂᖓᓂᒃ ᐊᑦᓱᕈᓐᓇᑐᒃᑰᕐᓂᖓᓂᓪᓗ. ᓲᕐᓗ ᑕᒪᒃᑯᐊ ᑐᓂᔭᐅᓵᓕᔪᓐᓇᖅᑐᑦ 

ᐊᑭᓕᖅᓲᑎᑦᓴᓂᒃ ᓂᕿᓄᑦ, ᐆᒻᒪᖅᑯᑎᓄᑦ, ᐅᕝᕙᓘᓐᓃᑦ ᐃᖢᐊᖅᓴᐃᔨᒧᑦ 

ᐃᓅᓕᓴᖅᑕᐅᓂᕐᒧᑦ. ᑭᓯᐊᓂ ᐱᔭᕆᐊᖃᒻᒪᕆᓐᓂᖓ ᖃᓄᐃᑦᑐᒃᑰᕈᑕᐅᒐᔪᐃᑦᑐᓂᒃ (ᓲᕐᓗ, 

ᑐᐊᕕᕐᓇᖅᑐᒥᒃ ᓴᓇᒋᐊᖅᑕᐅᒋᐊᖃᕐᓂᖓ ᐃᓪᓗ) ᐊᒻᒪᓗ ᐊᖏᖅᑕᐅᓯᒪᓗᓂ ᑭᓯᐊᓂ 

ᐊᐅᓚᑦᓯᔨᒻᒪᕆᒻᒧᑦ, ᑐᐊᕕᕐᓇᖅᑐᒥᒃ ᑐᓂᔭᐅᔪᖃᔾᔮᖏᑦᑐᖅ ᑐᖔᓂ ᐊᖏᖅᑕᐅᓗᓂ 

ᐊᑕᐅᓯᕐᒧᑦ ᐃᖅᑲᓇᐃᔭᖅᑎᓄᑦ ᐅᖓᑖᓄᑦ ᓯᑕᒪᑦ (4) ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. 

 

(4) ᕿᑲᕈᑎᑦᓴᑲᓐᓂᖏᓐᓂᒃ ᑐᓂᔭᐅᓵᓕᓂᖅ ᐊᑭᓕᖅᓲᑎᑦᓴᖓᓄᑦ ᐃᖅᑲᓇᐃᔭᖅᑎᐅᑉ 

ᓄᖅᑲᑐᖅᓯᐅᑎᑖᕈᑎᑦᓴᖏᓐᓂᒃ ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᓇᓪᓕᐅᒃᑯᒫᖏᓐᓂᒃ 

ᓄᐊᓯᒪᔭᖏᓐᓂᒃ ᐃᖅᑲᓇᐃᔭᖅᑎᐅᑉ ᑮᓇᐅᔾᔭᑦᓴᐅᑎᖏᑦ ᐅᕝᕙᓘᓐᓃᑦ ᐃᓚᒋᐊᕈᑏᑦ 

ᐃᑲᔫᓯᐊᑦᓴᓄᑦ ᓈᖕᒪᖏᑉᐸᑕ ᐊᑭᓕᖅᓱᕆᐊᓕᓐᓄᑦ, ᑐᙵᕕᒃᑯᑦ ᐊᖏᖃᑎᖃᖅᓯᒪᑎᓪᓗᒋᑦ 

ᐃᖅᑲᓇᐃᔭᖅᑎᒥᒃ ᐊᑭᓕᖅᓲᑎᑦᓴᑖᖅᑎᑦᓯᓂᕐᒧᑦ ᑖᒃᑯᓂᖓ ᓇᓗᓇᐃᖅᑕᐅᔪᓂᒃ ᖁᓛᓂ 

ᐊᒻᒪᓗ ᐊᑭᓕᖅᓱᐃᑎᑕᐅᓕᕐᓗᓂ ᑐᓂᔭᐅᕌᓂᑦᓯᒪᔪᓂᒃ ᐃᖅᑲᓇᐃᔭᖅᑎ ᐃᖅᑲᓇᐃᔮᒥᓄᑦ 

ᐅᑎᖅᐸᑦ.   

 

(5) ᐃᖅᑲᓇᐃᔭᖅᑎᒧᑦ ᑎᒍᓯᔾᔪᑎᑦᓴᒫᑦ ᐃᑲᔫᑎᑦ − ᑕᑯᒋᐊᕐᓗᒍ IV−ᖓᓂ ᐅᑯᓇᓂ. 

ᐅᑯᐊ ᓇᓗᓇᐃᔭᐃᓯᒪᔾᔪᑏᑦ ᑎᑎᕋᖅᓯᒪᔪᑦ ᖃᓄᐃᑦᑑᓂᖏᓐᓂᒃ ᑐᓂᔭᐅᕌᓂᒍᑎᑦᓴᑦ, ᑭᒡᓕᖏᑦ 

ᐊᒻᒪᓗ ᐊᖏᖅᑎᐅᒋᐊᓕᖕᓂᒃ: 

 
 ᐱᔾᔪᑖ ᑭᒡᓕᖃᖅᑎᑕᐅᓂᖓ ᑭᒡᓕᖓ ᐊᖏᖅᑎ 

1 ᐃᖏᕐᕋᔾᔪᑎᓄᑦ 

ᑐᓂᔭᐅᕌᓂᒍᑎ 

ᐊᑭᓕᖅᑕᐅᔾᔪᑕᐅᒍᓐᓇᖅᑐᖅ ᐃᖏᕐᕋᔾᔪᑏᓐᓇᕐᓄᑦ 

ᐊᐅᓪᓚᕈᑎᓕᒻᒧᑦ ᑐᙵᕕᒃᑯᓃᙶᕐᓗᓂ. 

 

ᓂᕆᔾᔪᑎᑦᓴᒫᑦ 

ᑲᑎᓐᓂᖏᑦ ᐅᓪᓗᐃᑦ 

ᐊᐅᓪᓚᖅᓯᒪᓂᐊᕐᓂᖓ

ᒍᑦ   

ᐊᖓᔪᖅᑳᕆᔭ

ᖅ ᐅᕝᕙᓘᓐᓃᑦ 

ᑐᑭᒧᐊᒃᑎᑦᑎᔨ 

ᑮᓇᐅᔭᓕᕆᔨᒃ

ᑯᓐᓂ 

2 ᑐᐊᕕᕐᓇᖅᑐᒃᑯᑦ 

ᑐᓂᔭᐅᕌᓂᒍᑎ 

ᐊᖏᕐᕋᕆᔭᐅᔪᒧᑦ ᑐᐊᕕᕐᓇᖅᑐᐃᓇᕐᓄᑦ − 

ᑭᒡᓕᖃᖅᑐᖅ 4- ᑐᐊᕕᕐᓇᖅᑐᐃᓇᕐᓄᑦ – 

ᓯᑕᒪᐃᖅᓱᕈᓐᓇᖅᑐᖅ (4) ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ (ᑕᑯᒋᐊᕐᓗᒍ ᖁᓛᓂ ᓈᓴᐅᑎᓕᒃ (3))   

$500.00 ᐊᑕᐅᓯᖅ 

ᑐᑦᓯᕋᐅᑦ 

ᑐᑭᒧᐊᒃᑎᑦᑎᔨ 

ᑮᓇᐅᔭᓕᕆᔨᒃ

ᑯᓐᓂ, CEO 

ᐅᕝᕙᓘᓐᓃᑦ 

COO 

3 ᐊᑐᖅᑐᐊᕈᑎᒧᑦ 

ᑐᓂᔭᐅᕌᓂᒍᑎ 

ᑭᒡᓕᖃᖅᑎᑕᐅᔪᖅ ᐊᑭᓖᒍᑎᑦᓴᒥᒃ ᓯᕗᓪᓕᖅᐹᒥᒃ 

ᐊᒻᒪᓗ/ᐅᕝᕙᓘᓐᓃᑦ ᑭᖑᓪᓕᖅᐹᒥᒃ ᑕᖅᑭᒧᑦ 

ᐊᑐᖅᑐᐊᕈᑎᒥᒃ ᐊᒻᒪᓗ ᓇᓪᓕᐅᒃᑯᒫᖃᕈᑎᒥᒃ 

ᑮᓇᐅᔭᐃᕈᑕᐅᒋᐊᓕᖕᒥᒃ ᐊᖏᕐᕋᕆᓂᐊᖅᑕᒥᓂᒃ 

ᐊᑐᖅᑐᐊᕈᑎᒧᑦ. 

$5,000.00 ᐊᑕᐅᓯᖅ 

ᑐᑦᓯᕋᐅᑦ 

CEO 

4 ᓄᖅᑲᖓᒃᑲᓂᕐ

ᓂᕐᒧᑦ 

ᑐᓂᔭᐅᕌᓂᒍᑎ  

ᑭᒡᓕᖃᖅᑎᑕᐅᔪᖅ ᑲᔪᓯᑎᑦᓯᓂᕐᒥᒃ ᓄᐊᓯᒪᔪᓂᒃ 

ᐊᑭᓕᖅᓲᑎᓂᒃ ᐃᖅᑲᓇᐃᔭᖅᑎ ᓄᖅᑲᖓᓂᖓᓂ 

n/a ᑐᑭᒧᐊᒃᑎᑦᑎᔨ 

ᑮᓇᐅᔭᓕᕆᔨᒃ

ᑯᓐᓂ 

 

5 ᑎᒍᓯᔾᔪᑎᑦᓴᒧᑦ 

ᐃᑲᔫᑎ  

ᑕᑯᒋᐊᕐᓗᒍ ᑎᑎᕋᖅᓯᒪᓂᖓ IV 

 

IV. ᐃᖅᑲᓇᐃᔭᖅᑎ ᑎᒍᓯᔾᔪᑎᑦᓴᖓᓄᑦ ᐃᑲᔫᑎ  

 

1. ᐱᔾᔪᑖ 

 

ᐱᔾᔪᑖ ᑖᑦᓱᒪ ᑎᑎᕋᖅᓯᒪᓂᖓᑕ ᑐᑭᒧᐊᒍᑎᑦᓴᐅᖁᓪᓗᒍ ᒪᓕᒐᑦᓴᓕᐊᖑᓯᒪᔪᓂ ᑎᒍᓯᔾᔪᑎᑦᓴᒧᑦ ᐃᑲᔫᑎᒧᑦ 

ᐱᔪᓐᓇᖅᑎᑕᐅᔪᓄᑦ ᐃᖅᑲᓇᐃᔭᖅᑎᓄᑦ. 

 

2. ᑐᕌᕐᕕᖏᑦ 

 

ᑖᓐᓇ ᑎᑎᕋᖅᓯᒪᔪᖅ ᑐᕌᖓᔪᖅ ᑐᙵᕕᒃᑯᓐᓂ ᐃᖅᑲᓇᐃᔭᖅᑎᓕᒫᓄᑦ ᑐᑦᓯᕋᖅᑐᓄᑦ ᐊᒻᒪᓗ/ᐅᕝᕙᓘᓐᓃᑦ 

ᐃᑲᔪᖅᑕᐅᔪᒪᔪᓄᑦ ᑎᒍᓯᔾᔪᑎᑦᓴᒧᑦ ᐃᑲᔫᑎᓂᒃ. ᓇᓗᓇᐃᕆᐊᒃᑲᓐᓂᕈᑎ, ᑖᓐᓇ ᑎᑎᕋᖅᓯᒪᓂᖓ ᑐᕌᖓᙱᑦᑐᖅ 

ᑐᙵᕕᒃᑯᑦ ᓯᕗᓕᖅᑎᖏᓐᓄᑦ. 

 

3. ᐊᑐᐊᕋᑦᓴᑦ ᑐᙵᕕᖏᑦ 

 

ᑖᓐᓇ ᑎᑎᕋᖅᓯᒪᓂᖓ ᑐᑭᒧᐊᒍᑎᓕᒃ ᐅᑯᓂᖓ ᐊᑐᐊᕋᑦᓴᓄᑦ ᑐᙵᕕᓕᐊᖑᓯᒪᔪᓂᒃ: 

 

a) ᐃᓪᓗᒧᑦ ᓇᓖᕌᕐᕕᑦᓴᑦ ᐊᑐᐃᓐᓇᐃᑦ ᑐᙵᕕᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᒪᒋᐊᓖᑦ: 

 

i. ᐱᔾᔪᑕᐅᓗᓂ ᐃᖅᑲᓇᐃᔭᖅᑎ ᓂᕈᐊᖅᑕᖓᓂᒃ  (ᐃᖅᑲᓇᐃᔮᒧᑦ) ᐊᒻᒪᓗ ᑕᕝᕙᓃᖏᓐᓇᕐᓗᓂ 

(ᓄᖅᑲᑦᑕᐃᓕᓗᓂ) ᑐᙵᕕᒃᑯᓐᓂᒃ; 

ii. ᐊᑭᑐᓗᐊᕌᓗᙱᓪᓗᓂ ᐊᐅᓚᑦᓯᓂᕐᒧᑦ ᐅᖁᒪᐃᑦᑐᓕᕆᓗᐊᕌᓗᙱᓪᓗᓂ ᑐᙵᕕᒃᑯᓐᓂ; 

iii. ᐅᖓᑎᓗᐊᕌᓗᐊᓅᖏᓪᓗᓂ ᑕᐅᖅᓰᖃᑦᑕᐅᑎᓂᕐᒧᑦ ᓈᖕᒪᑦᓯᐊᕐᓗᓂ ᐃᓪᓗᓕᕆᓂᕐᒧᑦ 

ᓇᓖᕌᕈᑎᑦᓴᓄᑦ (ᓲᕐᓗ, ᐃᑲᔫᑎᑦ ᐊᔾᔨᐸᓗᒌᒋᐊᓖᑦ ᓇᓖᕌᕈᑎᑦᓴᑎᒍᑦ); 

iv. ᐃᑲᔫᑎᓗᓂ ᓯᓚᑖᓃᙶᖅᑐᓂᒃ ᐃᓪᓗᓕᕆᓂᕐᒧᑦ ᐃᑲᔫᑎᓂᒃ ᐊᑐᐃᓐᓇᕐᓂᒃ ᐃᖅᑲᓇᐃᔭᖅᑎᓄᑦ; 

ᐊᒻᒪᓗ 

v. ᐃᑲᔫᑎᓂᒃ ᐃᓪᓗᖃᖅᑎᑕᐅᔾᔪᑎᓄᑦ ᓄᓇᕗᒻᒥ (ᐊᔪᕐᓇᖏᑉᐸᑦ). 

 

b) ᓱᓕᒃᑲᓐᓂᖅ, ᐊᑐᖅᑐᐊᓂᕐᒧᑦ ᑮᓇᐅᔭᖅᑑᑎᑦᓴᑦ ᑭᒡᓕᖃᖅᐸᑕ ᐊᒻᒪᓗ ᑎᑭᐅᑎᒍᓇᖏᓪᓗᑎᒃ 

ᐱᔪᒪᔭᐅᔪᓄᑦ, ᑐᓂᐅᖅᑲᖅᑕᐅᓂᖏᓐᓄᑦ ᐊᐅᓚᓂᕆᔭᐅᒋᐊᓕᒃ: 

i. ᓴᖅᑭᔮᑦᓯᐊᕐᓗᓂ ᓈᖕᒪᓈᖅᓯᒪᓗᓂᓗ; ᐊᒻᒪᓗ 

ii. ᐃᑲᔫᑎᓗᓂ ᐊᑑᑎᓕᒻᒧᑦ ᐊᐅᓚᓂᖓᓄᑦ ᑐᙵᕕᒃᑯᑦ (ᓲᕐᓗ ᐃᓂᐅᔪᑦ ᓯᕗᓪᓕᐅᔾᔭᐅᓗᑎᒃ). 

  

4. ᐱᔪᓐᓇᖅᑎᑕᐅᔪᑦ 

 

ᑕᒪᕐᒥᒃ ᐃᓱᓕᕝᕕᖃᙱᑦᑐᑦ ᐃᓱᓕᕝᕕᓖᓪᓗ ᐃᖅᑲᓇᐃᔭᖅᑏᑦ, ᖃᐅᔨᓴᖅᑕᐅᓂᖏᑦ ᐊᓂᒍᖅᓯᒪᓕᖅᐸᑕ ᐊᑖᒍᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖅ, ᑐᑦᓯᕋᕈᓐᓇᖅᑐᑦ ᑎᒍᓯᔾᔪᑎᑦᓴᒥᒃ ᐃᑲᔫᑎᒥᒃ ᑕᕝᕗᓇ ᑎᑎᕋᖅᓯᒪᓂᖓᒍᑦ, 

ᐃᒪᐃᑉᐸᑦ: 

 

a) ᓇᖕᒥᓂᖄᓂᖏᑉᐸᑦ, ᐅᕝᕙᓘᓐᓃᑦ 12-ᖑᖅᑲᐅᔪᓂ ᑕᖅᑭᓂ, ᓇᖕᒥᓂᖃᕐᓂᖅᐸᑦ, ᐋᖅᑭᑦᓱᐃᓂᖅᐸᑦ 

ᐅᕝᕙᓘᓐᓃᑦ ᓂᐅᕐᕈᑎᖃᕐᓂᖅᐸᑦ ᐊᖏᕐᕋᒥᒃ ᓇᖕᒥᓂᖁᑕᐅᔪᒥᒃ ᓄᓇᓕᖕᓂ ᐱᓕᕆᕕᒋᔭᒥᓂ; 

b) ᑎᒍᓯᓚᐅᖅᓯᒪᙱᑉᐸᑦ ᐃᖅᑲᓇᐃᔭᖅᑎᒧᑦ ᑎᒍᓯᔾᔪᑎᑦᓴᒧᑦ ᐃᑲᔫᑎᒥᒃ ᑐᙵᕕᒃᑯᓐᓂᒃ ᐅᕝᕙᓘᓐᓃᑦ 

ᐊᕕᑦᑐᖅᓯᒪᓂᐅᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ (RIA); 

c) ᐊᖏᖅᑕᐅᓯᒪᑉᐸᑕ ᐊᑭᓕᖅᓱᐃᕙᓪᓕᐊᓂᒃᑯᑦ ᓇᖕᒥᓂᖁᑎᑖᖅᐸᓪᓕᐊᓂᕐᒥᒃ ᐊᑐᖅᑐᐊᕕᖕᒥᒃ ᑲᓇᑕᒥ 

ᓇᖕᒥᓂᖁᑎᑖᖅᐸᓪᓕᐊᓂᕐᒧᑦ ᐊᑭᓕᖅᓱᐃᕙᓪᓕᐊᓂᒃᑯᑦ ᐊᒻᒪᓗ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᓐᓂᒃ 

(CMHC); 

d) ᐊᖏᕋᖅ ᐊᑐᖅᑕᐅᓂᐊᖅᐸᑦ ᐃᖅᑲᓇᐃᔭᖅᑎᒧᑦ ᐊᖏᕐᕋᓚᑦᑖᖑᓗᓂ; ᐊᒻᒪᓗ 

e) ᐊᑭᓕᑦᓴᖏᑦ ᑐᙵᕕᒃᑯᓐᓄᑦ ᐅᕝᕙᓘᓐᓃᑦ RIA−ᓄᑦ ᐊᑭᓕᖅᑕᐃᓐᓇᕆᔭᐅᓯᒪᑉᐸᑕ. 

 

5. ᖃᓄᐃᑦᑑᓂᖏᑦ ᐃᑲᔫᑎᑦ 

 

ᑎᒍᓯᔾᔪᑎᑦᓴᒧᑦ ᐃᑲᔫᑎᑦ ᐋᖅᑭᑦᓯᒪᔭᐅᔪᑦ ᑕᓪᓕᒪᓄᑦ−ᐊᕐᕌᒍᓄᑦ ᐃᓱᒪᒋᔪᓐᓇᐃᕋᑦᓴᐅᓪᓗᑎᒃ, 

ᕿᑐᕐᖏᐅᕈᑎᖃᙱᑦᑐᖅ ᐊᑭᓕᖅᓱᐃᕙᓪᓕᐊᓂᒃᑯᑦ ᐊᖏᕐᕋᑖᖅᐸᓪᓕᐊᓂᕐᒧᑦ ᐊᑐᖅᑐᐊᕈᑎ ᐅᓄᕐᓂᓕᒃ 

$50,000 ᓂᐅᕕᕐᓂᕐᒨᖓᑉᐸᑦ ᐊᖏᕐᕋᕆᔭᐅᔪᒥᒃ ᐊᑐᖅᑕᐅᔪᒥᒃ ᒫᓐᓇ ᐊᒻᒪᓗ $60,000 ᓴᓇᒍᑎᑦᓴᑦ ᓄᑖᒥᒃ 

ᐃᓪᓗᒥᒃ. 

 

1/60-ᖏᓐᓂᒃ ᐅᓄᕐᓂᓚᑦᑖᕆᓯᒪᔭᖏᓐᓂᒃ ᐊᑭᓕᖅᓱᐃᕙᓪᓕᐊᓂᒃᑯᑦ ᐊᖏᕐᕋᑖᖅᐸᓪᓕᐊᓂᕐᒧᑦ ᐊᑐᖅᑐᐊᕈᑎ 

ᐃᓱᒪᒋᔪᓐᓇᐃᖅᑕᐅᓂᐊᖅᑐᖅ ᐃᓱᖏᓐᓂ ᐅᓪᓗᖅᓯᐅᑎᑎᒍᑦ ᑕᖅᑭᑕᒫᑦ ᐃᖅᑲᓇᐃᔭᐃᓐᓇᑐᐊᖅᐸᑦ 

ᑐᙵᕕᒃᑯᓐᓂ ᐊᒻᒪᓗ ᐊᖏᕐᕋᖅ ᓂᐅᕐᕈᑕᐅᖏᑉᐸᑦ. 

 

6. ᐊᑐᖅᑐᐊᓂᕐᒧᑦ ᓇᓪᓕᐅᒃᑯᒫᖅ 

 

ᓇᓪᓕᐅᒃᑯᒫᖅ ᑎᒍᒥᐊᖅᑕᐅᔪᖅ ᑐᙵᕕᒃᑯᓐᓄᑦ ᐃᓱᒪᒋᔪᓐᓇᐃᖅᑕᐅᔪᓐᓇᖅᑐᖅ ᐊᑐᖅᑐᐊᖅᑕᐅᔪᖅ 

ᑎᑎᕋᖅᑕᐅᓯᒪᑉᐸᑦ ᐊᐃᑉᐸᓂ ᐱᖓᔪᐊᓂᓘᓐᓃᑦ ᐊᑭᓕᖅᓱᐃᕙᓪᓕᐊᓂᒃᑯᑦ ᐊᖏᕐᕋᖅᑖᕐᐸᓪᓕᐊᓂᖅ 

(ᑖᒃᑯᓄᖓᑐᐊᖅ ᐊᑭᓕᖅᓱᐃᕙᓪᓕᐊᓂᒃᑯᑦ ᐊᖏᕐᕋᑖᕐᐸᓪᓕᐊᓂᕐᒧᑦ ᐊᑐᖅᑐᐊᑎᓪᓚᑦᑖᒧᑦ (ᐱᑕᖃᖅᐸᑦ) ᐊᒻᒪᓗ 

ᐊᑭᓕᖅᓱᐃᕙᓪᓕᐊᓂᒃᑯᑦ ᐊᖏᕐᕋᑖᕐᐸᓪᓕᐊᓂᕐᒧᑦ ᒐᕙᒪᒃᑯᓐᓂᒃ ᑎᒍᓯᔾᔪᑎᒧᑦ ᐃᑲᔫᑎᓄᑦ (ᐱᑕᖃᖅᐸᑦ)). 

 

7. ᓇᓪᓕᐅᒃᑯᒫᖅ 

 

ᐃᖅᑲᓇᐃᔭᖅᑎ ᑐᓂᓯᒋᐊᓕᒃ ᓇᓗᓇᐃᒃᑯᑕᕐᒥᒃ ᐊᖏᖅᑕᐅᓯᒪᔪᒥᒃ ᐊᖏᕐᕋᒥᒃ ᓇᖕᒥᓂᖃᕐᓂᕐᒧᑦ ᓇᓪᓕᐅᒃᑯᒫᒧᑦ 

ᐊᑐᐊᒐᕐᒥᒃ ᐅᓄᕐᓂᓕᒻᒥᒃ ᒥᑦᓯᑎᓐᓂᐅᖏᑦᑐᖅ ᑕᐅᖅᓯᖅᑕᐅᒍᑎᖓᑕ ᐊᑭᖓᓄᑦ ᐅᕝᕙᓘᓐᓃᑦ 

ᑕᐅᖅᓰᖃᑦᑕᐅᑎᓂᒃᑯᑦ ᐊᑭᖓᓂᒃ ᐃᓪᓘᑉ ᐊᒻᒪᓗ ᑕᑯᑎᑦᓯᒋᐊᓕᒃ ᑐᙵᕕᒃᑯᓐᓂᒃ ᔭᒐᐃᓂᕐᒧᑦ ᐊᑭᓕᖅᓯᒪᔭᒥᓂᒃ 

ᕿᑐᕐᖏᐅᕈᑎᖏᑦ ᓴᖅᑭᔮᕋᔭᕐᒪᑕ. ᑖᓐᓇ ᓇᓪᓕᐅᒃᑯᒫᖑᓯᒪᔭᕆᐊᓕᒃ ᐊᑯᓂᐅᑎᒋᓂᖓᑐᑦ 

ᐊᑭᓕᖅᓱᐃᕙᓪᓕᐊᓂᒃᑯᑦ ᐊᖏᕐᕋᑖᖅᐸᓪᓕᐊᓂᐅᑉ. 

 

8. ᐊᑯᓂ ᓄᖅᑲᖓᓂᖅ 

 

ᐃᖅᑲᓇᐃᔭᖅᑎ ᐊᖏᖅᑕᐅᓯᒪᑉᐸᑦ ᐊᑯᓂ ᓄᖅᑲᖓᓂᕐᒧᑦ ᐅᖓᑖᓄᑦ ᐊᕐᕌᒍ, ᐊᑐᖅᑐᐊᕈᑎ 

ᕿᑐᕐᖏᐅᕈᑎᖃᙲᓇᕐᓂᐊᖅᑐᖅ ᑭᓯᐊᓂ ᑕᖅᑭᑕᒫᑦ ᐃᓱᒪᒋᔪᓐᓇᐃᖅᑕᐅᓂᕐᒧᑦ ᑐᙵᕕᒋᔭᖓᓂᒃ 

ᓄᖅᑲᖓᑎᑕᐅᓂᐊᖅᑐᖅ ᐃᖅᑲᓇᐃᔭᖅᑎ ᐅᑎᙱᓐᓂᖓᓂ (ᓲᕐᓗ, ᐊᑭᓕᖅᓱᐃᓂᒃᑯᑦ ᐊᖏᕐᕋᑖᖅᐸᓪᓕᐊᓂᖅ 

ᐅᖓᕙᕆᐊᖅᑕᐅᓂᐊᖅᑐᖅ ᓄᖅᑲᖓᓂᓕᒫᖓᓂ). 

 

9. ᓄᖅᑲᖅᑎᑕᐅᓂᖅ ᐃᖅᑲᓇᐃᔮᒧᑦ 

 

ᐃᖅᑲᓇᐃᔭᖅᑎ ᓄᖅᑲᖅᐸᑦ ᐃᖅᑲᓇᐃᔮᒥᓂᒃ ᑐᙵᕕᒃᑯᓐᓂ ᑐᖔᓂ ᐊᑭᓕᖅᓱᐃᓂᒃᑯᑦ 

ᐊᖏᕐᕋᖅᑖᖅᐸᓪᓕᐊᓂᖅ ᐃᓘᓐᓇᑦ ᐃᓱᒪᒋᔪᓐᓇᐃᖅᑕᐅᓂᖓᑕ, ᐊᒥᐊᒃᑯᖓ, ᑭᓯᐊᓂ ᐊᓯᔾᔨᑕᐅᑉᐸᑦ 

ᕿᑐᕐᖏᐅᕈᑎᓕᒻᒧᑦ ᐊᑭᓕᖅᓱᐃᓂᒃᑯᑦ ᐊᖏᕐᕋᑖᖅᐸᓪᓕᐊᓂᕐᒧᑦ ᐊᑐᖅᑐᐊᕈᑎ ᐅᖃᐅᓯᐅᔪᖅ ᐊᑖᓃᑦᑐᓂ, 

ᐊᑭᓕᖅᑕᐅᓯᒪᒋᐊᖃᓕᖅᐸᑦ ᐊᒻᒪᓗ ᐊᑭᓕᖅᑕᐅᒋᐊᖃᕐᓗᓂ 30−ᓂᒃ ᐅᓪᓗᓂᒃ ᓄᖅᑲᖅᑕᐅᓂᖓᓂᒃ 

ᐃᖅᑲᓇᐃᔮᖓᓂᒃ. ᐊᒥᐊᒃᑯᖓ ᑲᑎᓐᓂᖓᑕ, ᐊᖏᖅᑕᐅᑉᐸᑦ ᐊᐅᓚᑦᓯᔨᒻᒪᕆᒻᒧᑦ, ᐊᓯᔾᔨᖅᑕᐅᒍᓐᓇᓂᐊᖅᑐᖅ 

ᐊᑐᖅᑐᐊᕈᑎᒧᑦ ᕿᑐᕐᖏᐅᕈᑎᓕᒻᒧᑦ ᐊᑭᓕᖅᓲᑎᓪᓗᐊᑕᒥᒃ ᐃᓚᖃᕐᓗᓂ 3%, ᐊᑯᓂᐅᑎᒋᔪᒥᒃ ᓇᓕᒧᖓᓂᒃ 

ᐊᑯᓂᐅᑎᒋᔪᒥᒃ ᐊᑭᓕᖅᓱᐃᓂᒃᑯᑦ ᐊᖏᕐᕋᑖᖅᐸᓪᓕᐊᓂᕐᒧᑦ ᐊᒻᒪᓗ ᐃᓱᒪᒋᔪᓐᓇᐃᖅᑕᐅᒍᓐᓇᕐᓂᖓ 

ᐊᑭᓕᖅᓱᐃᓂᒃᑯᑦ ᐊᖏᕐᕋᑖᖅᐸᓪᓕᐊᓂᖅ ᓄᖅᑲᖅᑎᑕᐅᓂᖓᒍᑦ. 

 

ᑐᑭᓯᓇᖅᓯᑎᒋᐊᕐᓗᒍ, ᐃᖅᑲᓇᐃᔭᖅᑎ ᕿᒪᐃᑉᐸᑦ ᑐᙵᕕᒃᑯᓐᓂᒃ ᐃᖅᑲᓇᐃᔭᖔᓕᕐᓗᓂ RIA−ᑯᓐᓂ, 

ᓄᖅᑲᕐᓂᕋᖅᑕᐅᔾᔮᖏᑦᑐᖅ ᐃᖅᑲᓇᐃᔮᒥᓂᒃ ᑕᕝᕗᙵᖓᔪᒥᒃ ᑎᑎᕋᖅᓯᒪᓂᖓᓄᑦ. 

 

10. ᓂᐅᕐᕈᑎᖃᕐᓂᖅ ᐊᖏᕐᕋᒥᒃ 

 

ᐊᖏᕐᕋᖅ ᓂᐅᕐᕈᑕᐅᓐᓂᖅᐸᑦ ᑐᖔᓂ ᐊᑭᓕᖅᓱᐃᓂᒃᑯᑦ ᐊᖏᕐᕋᑖᖅᐸᓪᓕᐊᓂᕐᒧᑦ ᐊᑕᖏᕐᓗᓂ 

ᐃᓱᒪᒋᔭᐅᔪᓐᓇᐃᖅᑕᐅᓚᐅᖅᑎᓐᓇᒍ ᐊᑭᓕᖅᑕᐅᓚᐅᖅᑎᓐᓇᒍᓘᓐᓃᑦ, ᐊᒥᐊᒃᑯᖓ ᐊᑭᓕᖅᑕᐅᒪᐃᑦᑐᖅ 

ᐊᑭᓕᖅᑕᐅᔭᕆᐊᖃᖅᐳᖅ ᐊᒻᒪᓗ ᐊᑭᓕᖅᑕᐅᒋᐊᓕᒃ. 

 

ᐃᖅᑲᓇᐃᔭᖅᑎ ᓂᐅᕐᕈᑎᖃᖅᐸᑦ ᐊᖏᕐᕋᒥᒃ ᐊᒻᒪᓗ ᓂᐅᕕᖅᐸᑦ ᐊᓯᐊᓂᒃ ᐱᖁᑎᒥᒃ ᐊᖏᕐᕋᓚᑦᑖᕆᓂᐊᕐᓗᒍ 

ᓄᓇᕗᒻᒥ 120−ᓂᒃ ᐅᓪᓗᓂᒃ, ᐃᖅᑲᓇᐃᔭᖅᑎ ᑐᓂᔭᐅᒃᑲᓐᓂᕈᓐᓇᖅᐳᖅ ᐊᓯᐊᒍᑦ 

ᐃᓱᒪᒋᔪᓐᓇᐃᖅᑕᐅᔪᓐᓇᖅᑐᒥᒃ ᐊᑭᓕᖅᓱᐃᓂᒃᑯᑦ ᐊᖏᕐᕋᑖᖅᐸᓪᓕᐊᓂᕐᒥᒃ ᐊᒥᐊᒃᑯᖓᒍᑦ ᒪᓕᒐᑦᓴᖏᑎᒍᑦ 

ᐊᐅᓚᑦᓯᔾᔪᑎᓄᓪᓗ ᐊᖏᕈᑕᐅᒋᐊᙵᖅᓯᒪᔪᒥ ᐊᒻᒪᓗ ᐊᑭᓕᖅᓱᐃᓂᒃᑯᑦ ᐊᖏᕐᕋᑖᖅᐸᓪᓕᐊᓂᕐᒥᒃ. ᐱᔾᔪᑎᓕᒃ 

ᐊᑦᑐᐃᓂᖃᖅᓯᒪᖁᓪᓗᒍ ᐃᖅᑲᓇᐃᔭᖅᑎᒧᑦ ᑎᒍᓯᔾᔪᑎᑦᓴᒃᑯᑦ ᐃᑲᔫᑕᐅᓯᒪᔪᖅ ᓅᒍᓐᓇᖁᓪᓗᒍ ᐃᖅᑲᓇᐃᔭᖅᑎ 

ᓂᐅᕐᕈᑎᖃᖅᐸᑦ ᐊᖏᕐᕋᒥᒃ ᐊᒻᒪᓗ ᐊᓯᐊᓂᒃ ᓂᐅᕕᕐᓗᓂ. 

 

11. ᐊᑐᐊᕋᑦᓴᑦ 

 

ᐃᖅᑲᓇᐃᔭᖅᑎ ᑎᒍᓯᔾᔪᑎᑦᓴᖓ ᐃᑲᔫᑎᓄ ᐊᑐᐊᕋᑦᓴᑦ, ᐊᖏᖅᑕᐅᓯᒪᓂᖓᒍᑦ ᐋᖅᑭᒋᐊᖅᑕᐅᓯᒪᓂᖓᒍᓪᓗ 

ᐊᐅᓚᑦᓯᔨᒻᒪᕆᒻᒧᑦ, ᐊᑐᐊᕋᑦᓴᓕᐊᖑᓯᒪᔪᑦ ᐊᑐᓕᖅᑎᑕᐅᓂᖓᓄᑦ ᑖᓐᓇ ᑎᑎᕋᖅᓯᒪᓂᖓ. 

 

12. ᕿᒥᕐᕈᓂᖅ 

 

ᑎᒍᓯᔾᔪᑎᑦᓴᒧᑦ ᐃᑲᔫᑎ ᕿᒥᕐᕈᔭᐅᖃᑦᑕᕈᓐᓇᓂᐊᖅᑐᖅ ᐱᖓᓱᑦ (3) ᐊᕐᕌᒍᑦ ᓈᒐᐃᑉᐸᑕ ᐃᓱᒪᖅᓲᑎᒋᓗᓂᐅᒃ 

ᑲᑎᒪᔩᑦ. ᑕᕝᕙᓃᑦᑐᖃᙱᑦᑐᖅ ᑎᑎᕋᖅᓯᒪᓂᖓᓂ ᐊᔪᖅᑎᑦᓯᒍᑕᐅᔪᒥᒃ ᐊᐅᓚᑦᓯᔨᒻᒪᕆᒃ ᕿᒥᕐᕈᓂᖓᓄᑦ 

ᐃᑲᔫᑎᒥᒃ ᐊᑯᓚᐃᓐᓂᓴᒃᑯᑦ. 

V. ᐅᑎᖅᑎᑦᓯᓂᖅ 

 

ᑐᑭᒧᐊᒃᑎᑦᑎᔨ ᑮᓇᐅᔭᓕᕆᔨᒃᑯᓐᓂ ᓇᓗᓇᐃᖅᓯᒋᐊᓕᒃ ᑐᓂᔭᐅᕌᓂᑦᓯᒪᔪᑦ ᐅᑎᖅᑕᐅᓯᒪᒋᐊᓕᒃ 

ᐊᑯᓂᐅᓗᐊᙱᑦᑐᒥᒃ. 

 

ᐃᖏᕐᕋᔾᔪᑎᓄᑦ ᑐᓂᔭᐅᕌᓂᑦᓯᒪᔪᖅ ᐅᕝᕙᓘᓐᓃᑦ ᐃᓚᐃᓐᓇᖓᓂᒃ ᑖᒃᑯᐊ ᐅᑎᖅᑎᑕᐅᔭᕆᐊᓖᑦ ᑭᓯᐊᓂ 

ᑲᑎᒪᔨ, ᓯᕗᓕᖅᑎ ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᐊᐅᓪᓚᖅᑐᒥᓂᐅᑎᓐᓇᒍ ᑐᓂᔭᐅᕌᓂᑦᓯᒪᓗᓂ ᐅᕝᕙᓘᓐᓃᑦ 

ᐊᑭᓕᖅᓲᑎᓪᓚᑦᑖᑦ ᐊᑐᖅᓯᒪᑉᐸᑕ ᒥᑦᓯᑎᓐᓃᑉᐸ ᑐᓂᔭᐅᕌᓂᑦᓯᒪᔪᑦ. 

 

ᑐᐊᕕᕐᓇᖅᑐᒃᑯᑦ ᑐᓂᔭᐅᕌᓂᑦᑐᑦ ᐅᕝᕙᓘᓐᓃᑦ ᐊᑐᖅᑐᐊᓂᕐᒧᑦ ᑐᓂᔭᐅᕌᓂᑦᓯᒪᒧᑦ ᐊᖏᖅᑕᐅᑉᐸᑕ ᓯᕗᓕᖅᑎᒧᑦ 

ᐃᖅᑲᓇᐃᔭᖅᑎᒧᓪᓘᓐᓃᑦ, ᐊᑭᓕᖅᓲᑎᓂᒃ ᐲᔭᖅᑕᐅᓂᐊᖅᑐᑦ ᐅᓄᕐᓂᖏᑦ ᐊᖏᕈᑕᐅᓯᒪᔪᑦ ᓯᕗᓕᖅᑎᒧᑦ 

ᐃᖅᑲᓇᐃᔭᖅᑎᒧᓪᓘᓐᓃᑦ ᐊᒻᒪᓗ ᑐᑭᒧᐊᒃᑎᑦᑎᔨᖓᓄᑦ ᑮᓇᐅᔭᓕᕆᔨᒃᑯᑦ ᐲᔭᖅᑕᐅᒋᐊᓖᑦ ᑭᖑᓂᐊᒍᑦ 

ᐊᑭᓕᖅᓱᖅᑕᐅᔾᔪᑎᖏᓐᓂᒃ ᑮᓇᐅᔾᔭᑦᓴᐅᓂᒃ ᑐᓂᔭᐅᕌᓂᑦᓯᒪᔪᑦ ᐅᑎᖅᑎᑕᐃᓐᓇᐅᖏᓐᓂᖏᓐᓂ. 

 

ᐃᓚᒋᐊᖅᑕᐅᓂᖓ ᕿᑲᕈᑎ ᐊᖏᖅᑕᐅᑉᐸᑦ ᓯᕗᓕᖅᑎᒧᑦ ᐃᖅᑲᓇᐃᔭᖅᑎᒧᓪᓘᓐᓃᑦ, ᑮᓇᐅᔾᔭᑦᓴᐅᑎᖏᓐᓂᒃ 

ᐲᔭᖅᑕᐅᓂᐊᖅᑐᖅ ᐅᓄᕐᓂᖓᓂᒃ ᐊᖏᕈᑕᐅᓯᒪᔪᒥᒃ ᓯᕗᓕᖅᑎᒧᑦ ᐃᖅᑲᓇᐃᔭᖅᑎᒧᓪᓘᓐᓃᑦ ᐊᒻᒪᓗ 

ᑐᑭᒧᐊᒃᑎᑦᑎᔨᒧᑦ ᑮᓇᐅᔭᓕᕆᔨᒃᑯᓐᓂ ᐊᑭᓕᖅᑕᐅᓂᑕᒫᑦ ᑮᓇᐅᔭᖅᑖᕐᓇᐅᔪᓂ ᐃᖅᑲᓇᐃᔭᖅᑎ 

ᐅᑎᖅᓯᒪᓕᑐᐊᖅᐸᑦ ᐃᖅᑲᓇᐃᔮᒥᓄᑦ ᐊᒻᒪᓗ ᑐᓂᔭᐅᕌᓂᑦᓯᒪᔪᑦ ᐊᑭᓕᖅᑕᐃᓐᓇᐅᖏᓐᓂᖏᓐᓂ, ᐃᓱᒪᖅᓱᕐᓗᓂ 

ᐃᖅᑲᓇᐃᔭᖅᑎ ᐊᑭᓖᒍᒪᓕᕐᓂᖅᐸᑦ ᐊᑭᓖᒍᓐᓇᖅᑐᖅ ᑐᓂᔭᐅᕌᓂᑦᓯᒪᔪᓕᒫᓂᒃ 

ᐊᑭᓕᖅᑕᐃᓐᓇᕆᔪᓐᓇᓂᐊᖅᑕᖏᑦ ᐊᑕᐅᓰᖅᑐᒥᒃ. 

 

ᑎᒍᓯᔾᔪᑎᓄᑦ ᐃᑲᔫᑎᑦ ᐅᑎᖅᑎᑕᐅᓂᐊᖅᑐᑦ ᒪᓕᓪᓗᒍ ᑎᑎᕋᖅᓯᒪᓂᖓ IV ᖁᓛᓃᑦᑐᓂ. 

 

 


